
Spiegel, Hans, Breve til og fra Mogens Gyldenstjerne og Anne Sparre (2. bind),

Elbogen (Malmg), 15. April Marts 1564.
Hans Spiegel til Fru Anne Spane Hr. Mogens Gyldenstjernes.
Indbydelse til hans Sgns Daab og til at staa Fadder til Sennen.

Meinen gantz willigen vhnd vnverdrossenen denst neben wunschunge alles gutten stedes beuorn. Edle vnnd
tugentsame, gunstige frau Anne, jch thue mich jegen euch gantz dinstlich zubedancken vor alles guttes, so
ihr mich in viellen ehrzeiget vnnd beweisset habett, welches ich nach meinen ringen vormogen zuvordenen
vnd zu vorschuldigen mich befleissigen wil etc. Gunstige, liebe frau Anne, jch kan euch gutter wolmeinunge
nach freundtlichen nicht vorhalttenn, wy das der almechtige, ewige Gott meiner hertz geliepten hausfrauenn
vnd mich mit einem jungen sone, welchen ich nach christlichem gebrauch vnd ordenungk zum christentumb
vnd zum sacrament der heilligen tauffen schirsten sontagk quasimodo geniti, so der 9. aprilis sein wirdt,
bringen zulassen bedacht, gnedigklichen gesegnet hatt, fir welche ehrzeigette barmhertzigkeit vnnd milte
gabenn sein almacht zum hogesten zudancken. Js der wegen ahn euch mein gar freundtliches vhnd
vleissiges bittent, jhr wollet vnbeschwert sein vnd vnsern beschertten s. 298jungen sone auf bestimpte zeit
alhir zum Elbogen zur heilligen tauffen bringen zu helffen vnd dem christlichem werck bey zu sein vnd
gefatter zusthen gedachtter meiner hausfrauenn vnd mir zu den ehren ehrscheinen. Solches hinwidderump
euch seindt meine geliepte hausfrau vnd jch hochstes vnsers Vermogens zuverdenen vnd zuverschuldigen
ehrbottigk vnnd willigk vnd thue euch hiemit Gott dem almechtigen in seinen gnedigen schutz gantz
treulichen entpfellen. Datum Elbogen den 15. martij anno 64.

Hans Spegel.
(Bagpaa: Seglet og Udskriften:)

Der edlenn vnnd tugentsamen frauen, trauen Annen her Mangnus Guldenstern auf Sternholm, meiner
gunstigen gutten freundinnen, zu handenn.

